
Аңдатпа. Бұл мақалада темір жол құрылысына арналған геотекстильді материалдың 
артықшылықтары мен қолдану ерекшеліктер және тиімділігі баяндалған.   
 
Кілт сөздер: геотекстиль, темір жол құрылысы, жер төсемесі,  дренаж, мембрана. 
 
Аннотация. В этой статье рассмотрена особенность, эффективность и преимущество 
применения геотекстильного материала для строительства железной дороги.   
 
Ключевые слова: геотекстиль, строительство железной дороги, поверхность земли,  
дренаж, мембрана. 
 
Abstract. This article describes the features, performance and benefits of the use of geotextiles for the 
construction of the railway. 
 
Key Words:  geotextiles, construction of the railway, land surface, drainage, membrane. 

 
 

Заманауи теміржол құрылысында салынып жатқан объектінің үйілген конструкциясы мен 

құрылыс негізі арасындағы көпфункционалды қабатта геотекстиль маңызды роль атқарады. 

Материалдың физикалық-механикалық қасиеттері типтік теміржол желісінің құрылысы кезінде 

және экстремалдық құрылыс жағдайында күрделі көлік объектілерімен жұмыс кезінде, 

сонымен қатар, болашақ темір жол желілерін пайдалануда тиімділікті қамтамасыз етеді. 

Беріктілік, ұзақ мерзімді және қоршаған орта әсеріне инерциялы, тоқусыз геотекстиль бір 

уақытта бірнеше құрылыс тапсырмаларын шешуге мүмкіндік береді.  

Геотекстиль темір жол құрылысында кең қолданысқа ие: 

• салмақ түсіру қабілеті төмен топырақ конструкцияларын арматуралауға; 

• тірек қабырғалар мен тік қиябеттерді бекітуге; 

• топырақ негізі мен теміржолдың төсеме үймесін бөлуге; 

• іргелес конструктивтік қабат материалдарының араласып кетуіне кедергі болатын 

технологиялық қабатшалар; 

• сусіңгіш конструкцияларда сүзгіш қабатшалар; 

• эрозияға қарсы қорғаныс конструкцияларында қорғаушы қабат немесе элементі ретінде 

қолданылады.  

Геотекстильді теміржол төсемінің балластық қабаты табанын арматуралау мен 

тұрақтандыруға пайдалану топырақ іргетасынан лай жиналуымен байланысты проблемаларды 

және рельс жолдары арасындағы салмақ түсіру қабілеті жоғалтуларын шешуге, сонымен қатар 

теміржолдардың пайдалану сипаттамаларын жақсартуға мүмкіндік береді. Теміржол төсемі 

құрылысы кезінде геотекстиль келесі функцияларды орындайды: 

- жоғары орналасатын ұсақтас балластық қабатты ұстап тұру мақсатында көлденең 

шектеу бойынша арматуралау; 

- жаңа теміржолдарда жергілікті топырақ пен жаңа балластық қабат арасында бөлу; 

- қайта қалпына келтірілген теміржолдарда ескі балластық қабат пен жаңа балластық 

қабат арасында бөлу; 

- судың жоғары деңгейі немесе дөңгелек жүктеменің нәтижесінде динамикалық айдау 

салдарынан геоқабаттар астындағы топырақтан шығатын топырақ жер асты кеуекті суларын 

геосинтетикалық материалдың толық жазықтығы бойынша сүзу; 

- геосинтетикалық материалдың астынан және үстінен келетін суды оның ішкі 

жазықтығында көлденең сіңдіру арқылы суды сусіңгіш арықтарға шығару; 

- жер төсемі мен оның салмақ түсіру қабілетінің тұрақтылығын арттыру. 

Геотекстиль бағыттық ауыстырулар, рельс жолдарының қиылысуы, автомагистраль 

арқылы өтетін темір жол өткелдері, сонымен қатар негізгі рельс жолдарының қатты айдауға 

немесе құлауларға шеткі топырақ үймесіне тұрақтылық беру қажет аймақтары секілді жоғары 

пайдалану шығындары бар салаларда қолданылады.  

Жоғары беріктікке ие болатын геотканьдар тұрақсыз жолдарды арматуралайды және 

құрылыс шығындарын азайтуға, құрылыс мерзімін қысқартуға және жолдың пайдалануға 

берілуінің жөндеу аралық кезеңін арттыруға септігін тигізеді (сурет 1). 

Теміржол құрылысында геосинтетикалық төсемі бірнеше функцияны қатар атқарады: 

• іргетасты бекіту – бері біртұтас төсем топырақты арматуралауға септігін тигізеді және 

жоғары динамикалық жүктеме әсерінен деформацияға ұшырауына кедергі болады. 

• сүзгілеупен дренаж – материал су мен ауаны еркін өткізеді, сол арқылы дренаж 

жүйесінің тұрақты жұмысын (еш қоқыстанусыз) қамтамасыз етеді. 

• жол төсемі қабаттарының бөлінуі – бөлуші қабат ретінде геотекстиль үйме материалы 

мен топырақ табанының өзара еніп кетуінің алдын алады. 

 

 



Инженерлік графика және кәсіби білім проблемалары  № 3 (36)• 2016 

 

Проблемы инженерной графики и                                                                                                         Рroblems of engineering graphic and  
профессионального образования  № 3 (36) 2016                               49                                                professional education № 3 (36) ·2016 

 

 
 

Сурет 1: Геотекстильдің қолдану аймағы 

 

Геотекстильдік төсемдерді теміржол құрылысында қолданудың кешенді нәтижесі: дренаж 

жұмысын қамтамасыз ету, топырақтың салмақ түсіру қабілетін арттыру, жүктемені бірқалыпты 

орналастыру, іргетастың және пайдаланылатын төсемесінің деформация мен мерзімнен бұрын 

тозудан жоғары қорғанысы болып табылады. 

Геотекстильдік қабатшаларды қолдануда салынған теміржол төсемдері жоғары сенімділік 

пен ұзақ уақыт жөндеусіз пайдаланылуымен ерекшеленеді. Осындай жолдардың жоғары 

пайдалану сапасы геотекстильді қолдану артықшылықтарымен негізделген: 

• экологиялық таза пен улылық дәрежесінің болмауы; 

• жұмыс температураларының кең диапозоны; 

• суыққа және ыстыққа төзімділік, қоршаған ортаның жағымсыз факторларына қарсы 

тұра алушылығы; 

• биологиялық және химиялық тұрақтылық; 

• шіру мен ескіруге тұрақтылық; 

• пайдаланылу деформациясының минималдық коэффициенті; 

• ұзақ мерзімділік – геотекстиль қасиеттері мен функционалы өзгеріске ұшырамай 25 

жылдан астам уақыт бойы қызмет көрсетеді. 

Геотекстиль көп жағдайда бір құрылыста бірнеше функцияны атқарады. Мысалы, ол 

мембраны сақтайды және сол уақытта суды бұрып тұрады. Бұл жағдайда қорғаныс функциясын 

орындау үшін беріктік қажет, ал суды бұрып тұру үшін гидравликалық қасиеттері үлкен 

маңызға ие болады.   

Бұл функцияның жалғыз мақсаты осы материалды қорғау болғандықтан, оның 

механикалық қасиеттері ең маңызды болып табылады, ал гидравликалық қасиеттерінің 

маңыздылығы төмендеу. Геотекстильдік материал жоғары қабаттан келетін кез-келген 

жергілікті қысымды көтеруге және орналастыруға міндетті, сол арқылы қорғалатын материалға 

бұзушы жүктемелердің әсері тимеуін қамтамасыз етеді. 

